ԱՄՓՈՓԱԹԵՐԹ

«Այն ոլորտների ցանկը սահմանելու մասին, որոնցում գործունեություն իրականացնող հարկ վճարողների կողմից հիմնական միջոցների տեղափոխության դեպքում ուղեկցող փաստաթղթերի առկայությունը պարտադիր չէ» ՀՀ կառավարության որոշման նախագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները


	ՀՀ տնտեսական զարգացման և ներդրումների նախարարություն 16.01.2018թ.

թիվ 05/09.1.4/227-18
	Դիտողություններ և առաջարկություններ չկան:
	
	

	ՀՀ ԿԱ պետական եկամուտների կոմիտե
28.02.2018թ.

թիվ 01/3-1/9813-18
	Նախագծով առաջարկվող՝ գործունեության ոլորտների նման ընդգրկուն ցանկի սահ​մանումը համարում ենք սկզբունքորեն անըն​դո​ւնելի՝ հաշվի առնելով այն, որ առա​ջար​կությունը հակադրվում է տնտեսության մեջ կատարվող գործարքների հնարավո​րին չափ ամբողջական փաստաթղթավորման և դրանով իսկ՝ ստվերային շրջանառու​թյուն​ների դեմ պայքարի արդյունավետության բարձրացման նպատակադրմանը: Բացի այդ՝

1) նախագծով ներկայացված ոլորտներում իրականացվող ձեռնարկատիրական գոր​ծունեությունը բնութագրվում է խոշոր ձեռնարկատիրության հատկանիշներով, ինչի պարա​գայում պարզ չէ, թե ինչու պետք է խոշոր համարվող՝ հետևաբար նաև հաշ​վառ​ման անհրաժեշտ կարողություններ ունեցող հարկ վճարողները հիմնական միջոցների տեղա​փոխությունն իրականացնեն առանց համապատասխան ուղեկցող փաստա​թղթերի,

2) պարզ չէ, թե ինչ սկզբունքով են ընտրվել նախագծով ներկայացված ոլորտ​ները, որոնք պետք է այլ ոլորտների համեմատությամբ լինեն արտոնյալ պայման​նե​րում,

3) գործնականում հնարավոր չէ պարզել հիմնական միջոցների տեղափո​խու​թյան պատճառները: Հետևաբար, հնարավոր չէ վերահսկել, որպեսզի առանց ուղեկցող փաստաթղթերով հիմնական միջոցների տեղափոխությունն իրականացվի բացառա​պես նշված ոլորտ​ներում ծառայություններ մատուցելու և (կամ) աշխատանքներ կատա​րելու նպատակով: Այս առումով, նախագծի ընդունման արդյունքում հնարավորություն կստեղծվի, որպեսզի այլ նպատակներով (այդ թվում՝ վաճառքի կամ վարձակալության հանձնման նպատակով) հիմնական միջոցների տեղափոխությունը նույնպես իրականացվի առանց համապատասխան ուղեկցող փաստաթղթերի, ինչը իրացման շրջանառություններն ու հարկման բազաները թաքցնելու իրական հնարավորություն է:

Հաշվի առնելով վերոնշյալը՝ առաջարկում ենք առանց համապատասխան ուղեկ​ցող փաստաթղթերի հիմնական միջոցներ տեղափոխելու հնարավորություն ընձեռել միայն ճանապարհների և ավտոմայրուղիների շինարարության ոլորտում գործունեու​թյուն իրականացնող հարկ վճարողներին:
	Ընդունվել է մասնակի:
	Նախագծով սահմանված մի շարք ոլորտներ նախագծից հանվել են:
Միաժամանակ, ինչ վերաբերում է ՀՀ ԿԱ ՊԵԿ  կողմից առաջարկվող` ճանապարհների և ավտոմայրուղիների շինարարության ոլորտից բացի այլ ոլորտները նախագծում պահպանելուն, ապա հայտնում ենք, որ նշյալ ոլորտները պահպանվել են հաշվի առնելով այն, որ դրանք գործունեության իրականացման առումով նույնական են ՀՀ ԿԱ ՊԵԿ կողմից առաջարկվող ոլորտի համեմատ և գործունեության իրականացման հաստատուն հասցե չունեն: Այլ կերպ ասած` այդ ոլորտների պահպանումը ամբողջությամբ համապատասխանում է ճանապարհների և ավտոմայրուղիների շինարարության ոլորտը պահպանելու տրամաբանությանը:

	Արդարադատության նախարարություն

06.04.2018թ.

թիվ 01/14/52891-18
	1. Առաջարկվում է նախագծի անվանման մեջ և հավելվածում 2017 թիվն փոխարինել 2018 թվով:
	Ընդունվել է:
	Նախագծում կատարվել է համապատասխան փոփոխություն:

	
	2. Հաշվի առնելով Նորմատիվ իրավական ակտերի մասին ՀՀ օրենքի 23-րդ հոդվածը առաջարկվում է նախագծի 2-րդ կետում հրապարակման օրվան հաջորդող օրվանից բառերը փոխարինել հրապարակմանը հաջորդող օրվանից: 
	Ընդունվել է:
	Նախագծում կատարվել է համապատասխան փոփոխություն:

















